
□Hoz Saubangj sij Cinz Siengzcouh Liuz Gingliuj Cinz Siengzgen hoiz

韦 国 清 上 将 主 政 广 西 二 十 年

Veiz Gozcingh Sangcieng Cawj-
guenj Guengjsae Ngeihcib Bi

Baijcauhfanj Gveilinz youqGveilinz Si Dijyuzcangz hai baezhoihhung fanh vunz ndeu, lienzdaemhbaedaeuq Veiz Gozcingh baenz samngoenz. Camgya buenxdaeuq lij mizmbangj lingjdauj ganbu dangdieg.Veiz Gozcingh doq gwn yw doq guhgenjcaz. Baijcauhfanj bik de daenjmauhsang, venj baizndaem, youzgaiokcouj, de dauqma aen ranzyouq dengbaijcauhfanj dawz haenx, lienz ningcungj ning mbouj ndaej saekdi lo.Veiz Gozcingh naiqnueknuek madaengz Namzningz le, gyoengq baij-cauhfanj gaenq cap haeuj gyanghonghSwcigih Dangjveij, ciengj ndaej gijgienz dangjveij. Hoeng, seizhaenx deceiq gvansim lij dwg daengx gihcingeng ndaem naz. De heuh SwcigihDangjveij boux misuhcangj LiuzYiswngh bae doengcei cangzveij daeujhai hoih, caemh hemq gij bouxdaeuzduetgienz haenx daeuj camgya. Veiz

Gozcingh nyinhnaeuz, yaek cingenglo, wnggai fat aen doengcei hawj gakdieg, heuh gak dieg guh ndei cingeng.Bouxdaeuz baijcauhfanj dwg bouxvunzhong bujdungh ndeu, cangzveijcam yigen de, de naeuz:“Doenghbaezbaenzlawz guh seizneix cix baenzlawzguh!”Baezneix dwg dangjveij ndawgih deng cung le, hai baez hoihcangzveij ceiq doeklaeng ndeu, caemhdwg Swcigih Dangjveij bonjgaiq fataen vwnzgen ceiq doeklaeng ndeu.Veiz Gozcingh mbouj ndaej

gaemgienz le, mboujdwg deng
“laeglingh” bae yawj bauqdaihcih,couhdwg deng hemq bae ciepsouhbaedaeuq. Dandan youq ndwen ngeihdaengz ndwen sam, cij cib lai aenbaijcauhfanj gonqlaeng doxgap hai gijhoihbaedaeuq haemq hung haenxcouh miz bet baez, haj roek fanhvunzbaez daeuj camgya gvaq, gijgoengdaeuz dinghgiz doxhwnj haenxcungj deng bae camgya gij baebuenqbyoengq lauxdaej gyoengqde haenx.Caenhguenj gij bauqdaihcih“feiz

coemh”、“hat maenj”、“dub laemx”de haenx sanq doh gwnzbiengz,hoihbaebuenq hawj de daenj leaenmauh “fanjgwzming siuhcwng-cujyi”、 “bouxrwix samfanj”、
“bouxdaeuz byaij roen swhbwnjcujyi”daengjdaengj, hoeng de sim netraixcaix. Aenvih, baenz ciuhvunz decungj gig cungsim aendangj、lwgminzcaeuq hongsaeh seveicujyi, guhvunz lauxsaed, simcingh ndangseuq,coengzlaiz mbouj loengh gvaqyaemgoeng. (caengz sat)

□□Mungz Ningz/Mungz Ningz/蒙蒙 宁宁

(ciep geiz gonq)Gou muengz ciep vah gangj:“O,gou nyinhnaeuz diuz loh neix lakvaihlo, laxlawz dwg caiq coih loh. Yaekcoih baenz cungj loh lawz bae ne?”Saefouh han: “Mboengqgonq,ndaw yangh raeuz ceng ndaej aenhanghmoeg coih loh neix, dingqhanghmoeg ginghlij gangj, yaek dawzdiuz loh neix coih baenz diuzlohsuijniz, gvangq seiq mij haj. Ne,neix mbouj dwg cingq gya’gvangqsong mbiengj loh ma.”
“O, caen ndei ho, maqmuenghsou lai ganjgoeng di, ceng youqlajcieng coih ndei bae, daengzseizhaenx, gyoengq beixnuengx dajbaihrog ma ranzmbanj couh fueng-bienh lai lo.”Saefouh ngaekngaek gyaeuj,riunyum hai aen gouhgih daengzhenz loh bae, nyiengh loh hawj gougvaqbae. Gou docih saehfouh lesikhaek dauqma ndaw ci, hai ci gvaqhenz gouhgih, coh baihnaj ganjloh lo.Gvaq seiqcib lai faencung le, douma daengz gemhmbanj, baihnaj lwgdagou baez rongh. Aiya, ranzmbanjbienqvaq daih lo, bienq ndaej gouyaek mbouj saenq lwgda gou.Ngeihcib lai ngoenz gaxgonq, gou maranzmbanj yawj bohmeh, seizhaenx,diuzloh gwnzgemh doeng daengzranzmbanj cix mbouj dwg yienghneixbingzbwd lwenqmyan. Ngamq gvaqngeihcib lai ngoenz, diuz loh neix,gaenq bienqbaenz diuz lohsuijnizbingzbwd gvangqlangh ndeu lo.Gou lij laebdaeb hai ci cohmbanj bae. Aenci cienq gvaq dieggozndeu, gou fwt fatyienh aen gingj moqndeu, aen gingj moq neix couh dwggyaeujmbanj daengj hwnj aenconghheuq sangngaungau ndeu,seizhaenx ndaw conghheuq cingqmauh’ ok hoenzheu mbinbingbing.Ndawsim gou geizheih dangqmaz,caen mbouj rox gyoengqvunzranzmbanj dou cingq guh gijmaz,seizlawz guh aen conghheuq youqgyaeujmbanj.Lajbyonghngoenz sam diemj laicung, dou dauqdaej swnhleih madaengz ranz lo. Gou baez roengz ci,daxmeh gaenq ndwn youq bakdou cajdou, de angqvauvau roengz lae daeujcoux dou.

Daengz ndaw ranz, caengznaengh ndei, gou couh caeuq daxmehgangj:“Caen siengj mbouj daengz ha,vahsug gangj‘doxbiek sam ngoenz,yaek lingh da yawj vunz’. Byawz rox,ngamq gvaq bae ngeihcib lai ngoenz,mbanj raeuz bienq ndaej baenzneix lailo!”Daxmeh ngaekngaek gyaeuj, riugangj:“Dwg vei, daj mwngz mbatgwnz liz ranz baema ndaw yienh le,baihgwnz couh hawj cienz hawj mbanjraeuz coih roen, gyangmbanj raeuzcungj bu baenz roensuijniz. Diuzmienggyangmbanj hix yungh suijniz daujbaenz, gwnz mieng lij hoemq hwnjgaiq benjsuijniz dem. Gyangmbanj

raeuz couh yaek bienqbaenz ndaw-singz, gizgiz diegdieg cungj bingzbwd、lwenqmyan、seuqsak.”
“Haxbaenh ma daengz naj gemh-mbanj, gou laihnaeuz dwg byaij loengroen lo.”Gou riu naeuz.
“Haxbaenh sou hai ci gvaq gyangdoenghnaz seiz, yawjraen aen congh-heuq gyaeujmbanj lwi?”Daxmeh cam.
“Gou yawjraen lo, gou lij geiz-heih dangqmaz ne. Youq gyaeujmbanjguh aen conghheuq haenx, miz gijmazyunghcawq la?”Gou doq han doq cam.Seizneix, daxboh cingq yamqdinma ranz, de dingqnyi gou baenzneixcam, swnj vah gangjnaeuz: “Aenconghheuq neix yunghcawq lai lo.

Gaxgonq caengz miz de, gyangmbanjcaeuq henzmbanj dauqcawq miznyapnyaj, daj guh baenz aenconghheuq le, vunz ndaw mbanj gyonjrom nyapnyaj daengz gizhaenx bae,rom rim baez, ndaw mbanj couh baijvunz bae diemj feiz caemh nyapnyajseuqsak bae……Mwngz naeuz aenconghheuq neix yunghcawq laux lwi?”Seizneix, gou cij rox vihmaz youqgyaeujmbanj guh aen conghheuqhaenx lo.Seizhaenx, mbwn hix ngamq laeproengzdaeuj. Dou daengx ranzvunzhomh youq aen daizluenz gwnhaemh,miz gangj miz riu, ndaw ranzangqyangz nauhyied dangqmaz.Haetlaeng, gwn haeuxcaeux le,gou couh caeuq yahlwg bae ndawmbanj henz mbanj youz baez ndeu,yawjraen ranzmbanj laeuz sanghausag, roen mbanj bingzbwdlwenqmyan, miengraemx sawcingxlaeliklik, ranzranz cungj miz daemzcaujgi, yiengh seizgonq ranz mbanjuqla haenx, lienz aen ngaeuz hix rambouj raen lo.Byawz naeuz lajmbanj beij mboujndaej ndawsingz? Danghnaeuz mboujsaenq, gou maqmuengh daihgya baelajmbanj ranz gou yawjyawj!Maqmuengh ranzmbanj ngoenzbeij ngoenz ndei! Maqmuengh aenconghheuq gyaeujmbanj hoenz-ngeungeu haenx, ciengxlwenx hoenz-ngeu roengzbae. (sat)

村 头 的 烟 囱

□ (Dangz) Liuz Yijsiz

Diuzloh Cangzanh faenngaungau,
Yawj va vunz dauq goenjsaengsaeng.
Ndaw Henzduhgvanh ndoengdauz haenx,
Cingq dwg Liuzlangz bae laeng ganq.

(Lanz Han’gvangh hoiz/蓝汉光 翻译)

原文：

戏赠看花诸君子
（唐）刘禹锡

紫陌红尘拂面来，
无人不道看花回。
玄都观里桃千树，
尽是刘郎去后栽。

Loengh Hawj Gyoengq Hak Yawj Va

